
RAZREDNOJ NASTAVI

Produzeni strucni postupak u osnovnoj Skoli

Sazetak

Ovaj rad ima cilj da ukaze na vaznost rane intervencije u periodu
osnovnoskolskog obrazovanja, usmjerene na prepoznavanje djece i
mladih u riziku i smanjivanje vjerovatnosti pojave poremecaja u
ponasanju. Pored cijelog spektra preventivnih programa za sprecavanje
nasilja medu mladima uopce, potrebno je ukazati na znacaj razvoja
programa koji ¢e omoguciti pravovremenu i direktnu podrsku ucenicima
u izgradnji pozitivne slike o sebi i mogucnosti za njihov socijalni razvoj,
kao npr. produzenog strucnog postupka — oblika preventivnog rada sa
ucenicima u osnovnoj Skoli. U produzeni strucni postupak su ukljuceni
ucenici koji su izloZeni negativnom utjecaju faktora rizika, koji podsticu
razvoj drustveno neprihvatljivog ponasanja, te nastanak nasilja.

Kao primjer dobre prakse navodimo rad Dnevnog centra unutar
OS , Skender Kulenovi¢“ u Zenici. Program rada Dnevnog centra
podrazumijeva afirmativan, zabavan i kreativan oblik rada sa ucenicima
kroz strucne sociopedagoske postupke i predstavlja oblik rane
intervencije poremecaja u ponaSanju. Kroz ovaj primjer Zelimo
predstaviti novi oblik rada sa ucenicima, koji svakako ima odredene
prednosti u odnosu na neke dosadasnje, jer dozvoljava primjenu Sirokog
spektra odgojnih postupaka u Skolskom okruzenju, uz podrsku ucitelja i
nastavnika. Provodenje ovakvih i slicnih programa u Skolskom okruzenju
je posebno vazno jer se u Skoli vrlo cesto pocinju ispoljavati neki oblici
ponasanja koji Cesto prerastaju u poremecaje ponasanja. Tako Skola (bez
obzira na to da li izvor takvog ponasanja lezi izvan Skole ili u njoj
samoj), njeni ucitelji i nastavnici postaju mjesto i kljucne osobe za rano
otkrivanje teskoca u socijalizacijskim procesima djece i mladih. Zato i
kazemo da Skola predstavija izvor nezamjenjivih ODGOJNIH
potencijala, mada to ponekada zaboravijamo.

Kljucne rijeci: Poremecaji u ponasanju (PUP), rana interevencija,
produzeni strucni postupak (PSP), osnovna Skola, Dnevni
centar, uCenici, afirmacija

Kada pruZite ljubav, podr§ku i paZnju djetetu,
PruZate paznju i pomo¢ porodici.

Kada podrZavate i brinete se o porodici,
Cinite to svojoj zajednici.

Kada podrZavate i brinete se o zajednici,
PodrZavate i brinete se o driavi.

Aboridzanska poslovica

Uvod

Za djecu osnovnoskolskog uzrasta karakteristicno je da se
nalaze u periodu intezivnog rasta i razvoja, te ne mozemo govoriti
o kona¢no definiranim obrascima ponasanja. Od presudne je
vaznosti raditi na permanentnom uvidu u dinamiku 1 kvalitetu
razvoja svakog djeteta kako bi se pravovremeno odreagovalo u
odnosu na onu djecu koja pocCinju manifestirati ponasanje s
obiljezjima neprilagodenog i socijalno neprihvatljivog ponasanja.
U crnoj hronici se sve ¢eS¢e imena pocinioca kriviénih djela ne
spominju. Ispisani su samo njihovi inicijali zbog toga Sto se vrlo
cesto deSava da zakon krSe 1 oni mladi od 18 godina. Delikatno je
govoriti o ovakvim pojavama devijantnog ponasanja kod djece i
prije bi se valjalo zapitati, ne o posljedicama, nego o uzrocima
ovog drustvenog problema. Zbog ¢ega kod maloljetnika dolazi do
neprilagodenog 1 socijalno neprihvatljivog ponasanja? Oni to
najcesce rade da bi izrazili revolt prema postoje¢em stanju u
drustvu 1 neslaganje sa nametnutim obrascima ponasanja, ali
neprilika nastaje kada to ¢ine nepromisljeno jer kada kreativnost
ustupi mjesto destrukciji ne moze se govoriti ni o kakvoj subkulturi
ili kontrakulturi kao pobuni protiv konformizma.

Skolu, gdje bi trebalo da bogate svoj duh i prosiruju pogled
na svijet, shvataju kao mjesto gdje, takoder, ne mogu da potvrde
sebe kao licnost. Svoje ucitelje, nastavnike ili profesore Cesto
dozivljavaju kao neprijatelje ili kao obicne dosadnjakovice koji
pricaju o neCemu S§to je odavno umrlo. U nemoguénosti i/ili
neznanju da se izraze i dokazu kao li¢nosti na tzv. druStveno
prihvatljiv na¢in, mladi ljudi Cesto pribjegavaju nasilnim metodama
da bi to uradili. Gube kompas i ¢ine drustveno neprihvatljiva ili ¢ak
1 krivi¢na djela.

Ne umanjujuéi znacaj drugacijih oblika djelovanja, sve veéi
broj naucnika 1 praktiCara isti¢e da teziSte ukupne politike
suprostavljanja razli¢itim oblicima prestupnickog ponasanja treba

da bude zasnovan na preventivnom djelovanju, buduci da se kroz
preventivne aktivnosti na daleko humaniji, svrshishodniji i
obuhvatniji nacin ostvaruje zastita mladih ljudi od negativnih
posljedica koje prestupnicki oblici ponasanja nose.

1. Poremec¢aji u ponasanju (PUP)

Poremecaji u ponaSanju podrazumijevaju sva ona ponasanja
koja na neki na¢in ometaju dijete i mladog Covjeka u redovnom
funkcioniranju, te mogu biti Stetna i opasna za tog pojedinca i/ili
njegovo okruzenje. PUP u Sirem smislu, obuhvata, kako
poremecaje organske ili bioloSke etiologije, tako i psiholoske i
socijalne, gdje se ovim terminom prvenstveno upozorava na ona
podru¢ja koja odstupaju na opéem, te podrucju licne i socijalne
adaptacije. (Pejanovi¢-Milovancevic, 2001 )

Jedan dio autora postavlja hipotezu da su kod sve djece
prisutni odredeni oblici poremeéaja u ponasanju — razlika nije u
vrsti nego u stepenu u kojem je problemati¢no ponasSanje prisutno.
Do sli¢nih je zakljucaka dosla i Ruza Tomi¢ koja je 2005. radila
empirijsko istraZzivanje o PUP-u kod ucenika osnovne S$kole,
izmedu ostalog i zenicke 0S ,,Mesa Selimovié¢*.

1.1. Etiologija

Mnoge studije ukazuju na dvije glavne etioloske grupe
faktora koje dovode do poteskoc¢a u ponasanju (PUP):

— faktori sredine (porodi¢ni uslovi, socioekonomska kriza,
neprimijenjeno roditeljstvo, utjecaj vrsnjaka, Skolska
postignuca i dr);

— faktori licnosti djeteta (implusivnost, niska inteligencija,
genetski faktor, bioloski faktor i dr);

Farrington i Lewis (1996) kao osnovne faktore koji se
odnose na porodicu, a vezani su za pojavu PUP-a kod djece,
navode slabu roditeljsku brigu ili pradenje razvojnih potreba
djeteta, nestalnu ili krutu porodi¢nu disciplin, bra¢nu nestabilnost,
roditeljsko zanemarivanje djeteta, antisocijalne poremecaje li¢nosti
roditelja 1 veliki broj ¢lanova porodice.

U adolescenciji vr$njaci postaju “vaznijima™ od porodice,
stoga se u krugu vrSnjaka pocCinju zadovoljavati potrebe koje su se
prije zadovoljavale u porodici. U vr$njackoj skupini mladi nalaze
potrebnu potporu za svoje stavove, interese, motive, poglede na
Zivot.

Prema Fergussonu i Horwoodu (1995) niska odgojno-
obrazovna postignuca kao i kognitivno zaostajanje su najceSce
udruZeni sa PUP-om. Skolski neuspjeh vodi poveéanju rizika od
nastanka PUP-a, jer djeca koja ispoljavaju probleme savladavanja
Skolskog gradiva postizu u socijalnom smislu manji stepen
priznanja od okoline, osje¢aju se odbaeno 1 imaju niZe
samopostovanje.

Istrazivanja Loebera i Schmalinga (1985) pokazuju da
postoje najmanje dva podtipa poremecaja u ponasanju djece koje
mozemo nazvati vidljivim ili eksternaliziranim poremecajima i
skrivenim ili internaliziranim poremecéajima. U prvu skupinu
spadaju poremecaji koji se odnose na direktan sukob i uniStavanje u
okolini, kao S§to su: agresivno ponasanje, napadaji bijesa,
neposluSnost, impulsivnost, hiperaktivnost i sl. Drugu skupinu ¢ine
poremecaji koji ukljucuju ponasanja iza leda odraslih, medu kojima
su: laganje, krada, koriStenje alkohola i droga 1 sl. Oba se javljaju
kao skup ponaSanja, a ne izolirano. Djeca koja manifestiraju takva
ponasanja Cesto su obiljezena kao problemati¢na, antisocijalna ili
jednostavno djeca s poremecajima ponasanja.

1.2. Karakteristike

Cesto su djeca koja imaju probleme u ponaganju niskog
samopostovanja, osjecaju ljutnju, zele paznju. Paznja je najjaci
socijalni potkrepljivac. Potreba za paznjom je toliko jaka da je djeci
(1 odraslima) draze privuéi negativnu paznju, poput kritike ili
drugih oblika kazne, nego ostati bez ikakve paznje, odnosno biti
ignoriran. To objasnjava ¢injenicu da djeca ustraju u negativnim
oblicima ponasanja ¢ak i ako ih nakon toga redovno kritikujemo.
(Hwang, 1995)

Od brojnih aktivnih 1 pasivnih oblika poremecaja u
ponasanju istaknut ¢emo neke od naj¢esc¢e manifestiranih. Aktivni
oblici su: agresivnost, autoagresivnost, bjezanje od kuce, bjezanje
iz Skole, neizvrSavanje Skolskih obaveza, druZenje s osobama
socijalno neprihvatljivog modela  ponaSanja, skitnja,
eksperimentiranje ili uzivanje sredstava ovisnosti (duhan, trava,
alkoholna pi¢a). Pasivni oblici su: plasljivost, povucenost,
placljivost, sklonost subjektivnoj ili objektivnoj izoliranosti,
izrazita nekomunikativnost, znatno izrazena motoricka mirnoca
(amimic¢nost lica, slaba fizicka pokretljivost). Navikli smo da
obratamo paznju na aktivne oblike, a pasivne cesto 1 ne

primjecujemo ili ne reagiramo na njih. A oni su pokazatelji da tom
djetetu treba podrska, njegov nacin da kaze ,,Pomozite mi!*

2. Rana intervencija

2.1. Prevencija

Za djecu 1 mladez sa poremecajima u ponasanju u
zapadnoevropskim drzavama postoje brojne i Sarolike moguénosti
struc¢nog djelovanja:

— S$to ranija, odnosno pravovremena intervencija;

— kontinuirano stru¢no djelovanje od ,,vrti¢a do
zaposlenja®;

— pomo¢ i ponuda trebaju biti Sto blize djetetu i porodici;

— partnerstvo u odluc¢ivanju i provodenju
tretmana/intervencije;

— dati ono Sto se ,,trazi* a ne ono Sto se ,,nudi*;

— timski i interdisciplinarni pristup;

— individualni plan i program,;

— stalna evaluacija tretmana i programa;

— meduresorska saradnja.

Kao bitne karakteristike, odnosno pristupi u rada u ranoj
intervenciji, mogu se navesti:

— holisti¢ki (svaku pojavu vezanu uz dijete treba
promatrati u cjelini i u svjetlu konteksta u kojem se
odvija);

— timski (djelovati u okviru interdisciplinarnih timova);

— 1inovacijski (koristiti se egzaktno dobivenim,
provjerenim podacima, uz visoke metodoloske
standarde, te uz stalan li¢ni i profesionalni razvoj);

— funkcionalni (uzimati u obzir trenutne mogucénosti,
potrebe i interese djece kod planiranja odgojno-
obrazovnog rada).

Znacajno je spomenuti da su i ekonomska istrazivanja
pokazala korisnost ovakvih programa rane intervencije, te da se u
argumentaciji o korisnosti rane intervencije ne spominju samo
nacela humanosti 1 socijalne pravde, ve¢ 1 njihova ekonomska
utemeljenost. I Fogel, dobitnik Nobelove nagrade za ekonomiju
1993. godine, porucuje da kvalitetno rano ulaganje u razvoj djece
ima znacajni utjecaj na kvalitetu populacije i utjeCe na zdravlje u
odrasloj dobi.

2.2. ProduZeni stru¢ni postupak (PSP)

Jedan od oblika rane intervencije je produzeni strucni
postupak. On predstavlja sociopedagoski tretman, odnosno poseban
oblik preventivnog rada s djecom osnovnoskolske dobi koja
manifestiraju poremecaje u ponasanju 1 njithovom primarnom
sredinom. Samim tim je cilj tretmana u produZzenom stru¢nom
postupku pruzanje pravovremene, direktne i kontinuirane pomoci
ucenicima u:

— usvajanju pravilnih tehnika u¢enja skolskoga gradiva;

— ucenju socijalnih vjestina koje omogucavaju djetetu
lakSe prilagodavanje razli¢itim socijalnim ulogama 1
udovoljenje raznoraznim zahtjevima socijalne sredine,
te uspjesnu integraciju u grupi vrsnjaka;

— poucavanju kreativnim sadrzajima provodenja
slobodnog vremena.

Dakle, jacanje/afirmacija djeteta i prepoznavanje i jacCanje
njegovih potencijala su glavni ciljevi. (Martinovi¢, Marusi¢, 1999)

Cjelokupni tretman je primarno usmjeren na S$to raniju
identifikaciju bilo kojeg oblika odstupanja u ponasanju, na pruzanje
pomoc¢i u otklanjanju ve¢ ocitovanih teskoca, te zaustavljanje
njihova daljnjeg napredovanja. Produzeni stru¢ni postupak djeluje
u okviru prostora osnovne Skole, Sto prije svega, omogucuje
pravovremeno interveniranje u svakom pojedinom slucaju. Dijete
nije potrebno izdvajati iz njegova socijalnog okruzenja, ve¢ mu je
osigurana svakodnevna, direktna stru¢na pomo¢ u prevladavanju
prisutnih teSkoc¢a. Na taj nacin 1 odgajatelj ima mogucénost pratiti 1
kontrolirati djetetovo funkcioniranje, te kontaktirati i suradivati s
nastavnicima i pedagosSkom sluzbom Skole. Radi se o modernom,
humanom 1 demokratskom pristupu u tumacenju i rjeSavanju
problema tamo gdje je to potrebno i najmanje stigmatizirajuce, a
prihvatljivo 1 djelotvorno ukoliko je na vrijeme i adekvatno
ponudeno i poduzeto. U Hrvatskoj se PSP realzira u okviru
nekoliko osnovnih Skola ve¢ desetak posljednjih godina, a rezultati
evaluacije  potvrduju znacaj ovakvog rada s djecom
osnovnoskolskog uzrasta.

2.2.1. Karakteristike PSP-a

Djelovanje produzenog stru¢nog postupka usmjereno je na
pet osnovnih sociopedagoskih podrucja:
— odnos prema sebi,

— odnos prema drugima,

— obrazovanje,

— slobodno vrijeme,

— interesi 1 navike.

Kvaliteta 1 efekti rada odgajatelja ostvaruju se kroz
zastupanje interesa i ispunjenje potreba djeteta, ukljucujuci
slijedece karakteristike:

— vodenje grupe;

— kontakti i ukljucivanje subjekata, strucnjaka drugih
sluzbi 1 ustanova u ¢ijoj je domeni svojevrsna podrska
djetetu: roditelji, nastavnici, nadlezni ured CZSR-a,
zdravstvene ustanove;

— kontinuirano pracenje statusa ucenika kroz informiranje
1 konsultacije s nastavnicima, pedagogom, direktorom
Skole;

— rad s roditeljima (savjetovanje — individualni oblik,
sastanci s grupom roditelja);

— izrada individualnih programa uz sudjelovanje ucenika;

— vodenje dnevnika rada 1 dnevnih individualnih
zapazanja.

Obrazovni deficit, neizvrSavanje Skolskih obaveza i1 Skolski
neuspjeh predstavljaju najzastupljeniju skupinu manifestiranih
teSkoca. Zbog toga posebnu paznju treba posvetiti podrsci
ucenicima u svakodnevnom izvrSavanju Skolskih obaveza, te
usvajanju novih tehnika efikasnog ucenja.

Grupni oblik rada se najc¢eS¢e upotrebljava u PSP-u jer se
tako dijete uc¢i saradnji i odgovornosti, koji ¢ine osnovu za
djetetovo razumijevanje vlastite uloge i statusa u grupi, socijalnih
odnosa uopce, te izgradivanje kvalitetnije povezanosti i
komunikacije medu ¢lanovima grupe. Kao Sto Glasser kaze, tek na
zadovoljenoj potrebi djece za pripadanjem omogucuje se ispunjenje
niza specifi¢nih potreba ucenika te ,,koraci* u saniranju problema.

Tematske 1 iskustvene diskusije su tehnika koja se Cesto
koristi u PSP-u, pokrivaju¢i u najvecoj mjeri podrucje odnosa
prema sebi i podru¢je odnosa prema drugima. Ova se tehnika
redovito primjenjuje u radu sa djecom u produzenom stru¢nom
postupku. Njenim provodenjem ostvaruje se moguénost izrazavanja
vlastitog misljenja 1 osjeCaja, ucCenja pravila komunikacije,
usvajanje niza socijalnih vjestina te u€enja i razvijanja tolerancije
prema drugim osobama.

Individualni oblik rada provodi se kao nadopuna grupnom
radu, a s obzirom na konkretne, trenutne potrebe ili probleme
djeteta, te kroz individualiziran pristup usmjeren na tretiranje
posebnih poremecaja ucenja. Takav, individualan oblik rada
provodi se koriStenjem klasi¢nih pedagoskih metoda i sredstava
rada:

— metoda poticanja,

— metoda navikavanja,

— metoda usmjeravanja,
— metoda sprecavanja.

Jedan od indikatora ponaSanja ucenika je i Skolski uspjeh.
On, medutim, ima karakter posljedice, a ne bi smio biti
najznacajniji kriterij uspjeSnosti tretmana, jednako kao Sto
obrazovni dio nije jedino podrucje djelovanja produzenog stru¢nog
postupka. Stoga je predvideno vrednovanje i1 kvantitativnih i
kvalitativnih promjena u funkcioniranju pojedinog djeteta, $to znaci
da ¢e, pocevsi od inicijalne faze tretmana, biti kontinuirano pracen i
evaluiran napredak prema odrednicama predikcije i projekcije
tretmana.

Izuzetno je znacajno naglasiti odluc¢ujuci odgojni momenat, a
to je dobar odnos izmedu odgajatelja (ucitelja) 1 djeteta. Uz
ostvarivanje takvog odnosa, odgajatelji su usmjereni na
izgradivanje pomagacke atmosfere nedirektivnim i demokratskim
tipom vodenja. Osnovna smjernica u pristupu odgajatelja jest
primjena poticajnih metoda 1 sredstava. Takoder, u postupanju sa
djecom zahtijeva se suptilan nivo komunikacije, $to zna¢i da ce
odgajatelj, te nastavnik, morati biti osposobljeni za koriStenje
Sirokog spektra socijalnih vjeStina, sposobnos$¢u empatije, te
raspolagati  razumijevanjem 1  osnovnim  znanjima O
karakteristikama ovog uzrasta.

3. Dnevni centar

Djetinstvu pripada posebna podrska i pomoé

Konvencija UN-a o pravima djeteta (preambula)

Odrastanje je vrlo dinamic¢an proces. U Skolskom razdoblju
zivota pojedinac se suocava s razli¢itim problemima i zadacima
koji se pred njega postavljaju. To je ujedno i najintenzivnije
kognitivno, emotivno i konativno razdoblje koje je obiljeZzeno
stjecanjem znanja 1 usvajanjem razli¢itih navika, sudova,
vrijednosti, stavova. Zbog toga je pred nama, Skolskim radnicima,

veliki 1 znacajan zadatak podrske svakom pojedincu, a u njegovom
najboljem interesu.

Pokusaj da se jedan vid sociopedagoSkog postupka realizira u
osnovnoj $koli je rad Dnevnog centra (DC) u OS Skender
Kulenovi¢ u Zenici. Radi se o modernom, humanom i
demokratskom pristupu u tumacenju i rjeSavanju problema tamo
gdje je to potrebno i najmanje stigmatizovano, a prihvatljivo i
djelotvorno ukoliko je na vrijeme i adekvatno ponudeno i poduzeto.

Projekat Dnevni centar pristupa radu s ucenicima na
afirmativan, zabavan i kreativan nacin kroz stru¢ne sociopedagoske
programe prilagodene potrebama i sposobnostima ucenika, i
predstavlja oblik rane intervencije u Skoli. Centar je otvoren u
sklopu prostorija skole (preuredene su dvije ucionice). Namijenjen
je ucenicima koji imaju potesko¢e u ponasSanju, a nacinjena je i
baza podataka. Da bi se ispostovali principi inkluzije, vrata Centra
su otvorena i1 za sve ostale ucenike naSe Skole. Ucenici iz baze
podataka u DC-u dolaze prema predvidenom rasporedu, Cetiri sata
dnevno, u terminima prije ili poslije nastave. Dakle, Centar je
prostor u Skoli u kojem se pruza adekvatna pomo¢ i podrska
ucenicima sa poteSko¢ama u ucenju i ponaSanju kroz razlicite
vannastavne aktivnosti (igru i radionice), a uzrast korisnika
tretmana su djeca osnovnoSkolske dobi, od drugog do osmog
razreda, u ¢ijem su ponaSanju zapazeni neki od poremeéaja u
ponasanju. Cilj koji u radu dominira jeste ja¢anje medusobne
povezanosti c¢lanova skupine, usmjerenost jednih na druge,
odnosno izgradivanje zajedniStva. Pored toga, svakodnevno se
provodi rad na saniranju teSko¢a u usvajanju nastavnog gradiva,
poucavanju novim tehnikama ucenja, te usvajanju redovne navike
izvrSavanja Skolskih zahtjeva. Ucenici imaju priliku da rade sa
ostalim nastavnicima s kojima nemaju priliku da se upoznaju u
redovnom nastavnom procesu. Pored toga, rad sa praktikantima
pruza ucenicima bogatstvo uvida u razli¢ite nacine ucenja i
izvrS§avanja obaveza. Osnovna karakteristika u radu s djecom je
prepoznavanje i gratifikacija specifi¢nih potreba svakog pojedinog
djeteta, kroz koristenje pedagoskih metoda grupnog i individualnog
oblika rada u direktnom bavljenju sa ucenicima.

Kriteriji za ukljuivanje djece u grupu produZenog
stru¢nog postupka su:

— Skolski neuspjeh,
— neizvrSavanje Skolskih obaveza,

— los socio-ekonomski status porodice.
Prioritet ukljucivanja:
— ucenici nizih razreda osnovne Skole (od treceg do Sestog
razreda).

Vecina problema kod djece 1 mladih proizilazi iz nedostatka
vjestine za gradenje odnosa, odnosno podnoSenje i rjesavanje
interpersonalnih konflikata 1 upravljanja vlastitim emocijama na
konstruktivan nacin, te samim tim i nedostatka samopostovanja.
Navedene postavke iz literature predstavljaju osnovu za
postavljanje hipoteze i ciljeva rada u DC-u.

Hipoteza koju smo postavili glasi: Nive samopoStivanja
ucenika je u obrnutoj proporciji s poremecajima u ponaSanju.

Osnovni ciljevi ovog projekta su :

— spoznavanje i izgradivanje pozitivne slike o sebi;

— stvaranje uslova u kojima ¢e se svi ucenici uspjesno
pripremati za $to bolju integraciju i socijalizaciju u
drustvenu sredinu;

— usvajanje novih tehnika ucenja;

— usvajanje socijalnih vjestina koje djetetu omogucavaju
laksu prilagodbu sredini;

— usvajanje kreativnih vjestina 1 nac¢ina provodenja
slobodnog vremena;

— unapredenje kvaliteta vannastavnog rada s ciljem
postizanja obostranog zadovoljstva u radu ovih ucenika
1 nastavnika.

Zadaci koje pokuSavamo realizirati u Dnevnom centru su :

— jacanje licnosti 1 izgradnja komunikativnih 1 kreativnih
vjestina kod ucenika;

— izgradnja i promocija alternativa za provodenje
slobodnog vremena u zajednici i Skoli da bi ucenici na
zdrav na¢in mogli zadovoljiti potrebe za novim
iskustvima, zabavom i opustanjem;

— usvajanje novog modela konstruktivnog rjeSavanja
konfliktnih situacija;

— pruzanje pravodobne, direktne i kontinuirane pomoci
uceniku;

— izgradivanje pomagacke atmosfere nedirektivnim i
demokratskim tipom vodenja;

— primjena poticajnih mjera i sredstava;
— koordinacija interdisciplinarnog tima (pedagog,
nastavnik, praktikanti, roditelji i CzSR po potrebi).
Plan rada u Centru se predvida prema uzrastu i potrebi grupe
koja je prisutna. Neke od aktivnosti koje se realiziraju su:
— individualni i grupni savjetodavni rad,
— pomo¢ pri izradi zadace,
— edukativne 1 kreativne radionice,
— poduka o na¢inima efikasnog ucenja,
— kutak za ¢itanje, biblioteka, kutak za druzenje,
— multimedijalni centar (racunari, TV, kablovska
televizija, DVD, projekcije filmova).
Ako rad u Centru posmatramo kroz podrucja, specifi¢ni
ciljevi bi bili sljedeci:

— Podrucje odnosa prema sebi

Specifi¢ni ciljevi Aktivnosti
— Samoaktivnost — Igre za poticanje aktivnosti,
— Razvijati odgovornost za socijalno ucenje,
svoje ponasanje projektivne igre, vjezbe
— Samostalnost koncentracije
— Razviti pozitivan pojam o
sebi

— Podrucje odnosa prema drugima

Specificni ciljevi Aktivnosti

— Razvijanje zajedniStva — Igre za razvoj kohezije

— Zadovoljenje potrebe za grupe
pripadanjem — Aktivnosti usmjerene na

— Usvajanje osnovnih pravila ucenje socijalnih vjestina
komunikacije — Aktivnosti usmjerene na

— Razvoj saradnickog odnosa, stvaralacko rjeSavanje
razumijevanje vlastite uloge problema

— Postivanje razli¢itosti drugih — Igre za socijalno ucenje

— Podrucje obrazovanja
Specifi¢ni ciljevi

Aktivnosti

Savladavanje skolskog
gradiva

Stvaranje navike redovnog
ucenja

Poucavanje tehnikama

Direktna pomo¢ u u¢enju
Kvizovi znanja
Zajednicko planiranje i
pracenje rada

Vjezbe koncentracije

ucenja
— Razvijanje samostalnosti u
radu

— Podrucje slobodnog vremena

Specifi¢ni ciljevi Aktivnosti

— Razvijati uocene sklonosti, — Likovne i kreativne
vjestine 1 sposobnosti radionice

— Poticati i razvijati mastu i — Koristenje Interneta
kreativnost — Ukljucivanje u sportske

— Prevencija neprihvatljivog aktivnosti
ponasanja — Tematske veceri i

interaktivna druzenja

— Podrucje interesa i navika

Specifi¢ni ciljevi Aktivnosti
— Poticanje u odrzavanju — Aktivnosti usmjerene na
postojecih i razvijanje novih socijalno ucenje
interesa i navika — Igre za poticanje aktivnosti
— Zapaziti i razvijati licne — Razlicite sportske i kulturne

potencijale djeteta manifestacije

Svoj cilj ostvarujemo tako §to povezujemo ucenike sa
praktikantima u sklopu zajednickih aktivnosti u prostorijama DC-a.
Praktikanti su mladi ljudi, uglavnom studenti pedagoskih
usmjerenja. Njih petnaest, za sada, dolazi 1-2 puta sedmicno u
Centar. Rade na volonterskom principu, dakle bez novcane
nadoknade. Svojim teoretskim znanjem pomaZu ucenicima, ali i
stieu dobru praksu. Oni su eduirani u razli¢itim naucno-
obrazovnim podruc¢jima tako da ocekujemo povecanje nivoa znanja
kod ucenika. Pored pruzanja pomo¢i u ucenju praktikanti

razgovaraju sa ucenicima, nastojec¢i biti prijatelji s njima. Jacajuéi
njihove snage, slabe mogu¢i uzroci poteskoc¢a u ponasanju.

Pored praktikanata u Centru svaki dan volontiraju i dva
ucitelja/nastavnika, ¢ije prisustvo omogucava organiziraniji rad s
djecom. Nastavnici, takoder, rade s djecom na drugaciji nacin
negoli u nastavi — opustenije, bez pritiska ,,mora se realizirati“ i sl.
Inace prostor DC-a dozvoljava im vecu kreativnost. Pored toga,
ucenici imaju priliku da komuniciraju i izgrade odnose i s
nastavnicima koji u redovnoj nastavi ne rade s njima.

Radom Centra koordinira pedagogica, koja je svaki dan
prisutna u Centru. Koordinatorica DC-a prati evidenciju ucenika,
radi na povezivanju nastavnika, praktikanata 1 ucenika, te
organizaciji rada, evaluaciji rezultata i dr.

Dnevni centar je opremljen multimedijalnom opremom
(racunari, internet, TV, DVD), potrebnim didakti¢kim sredstvima,
posjeduje kutak za edukaciju (klupe, stolice, tabla), kutak za
druzenje i1 razgovore sa sofom i jastucima, malu biblioteku. Obuca
se izuva 1 sjedi se uglavnom na podu od linoleuma, §to omogucéava
prisniji, opusteniji i manje formalan odnos u radu. Ucenici sa
poteskocama u ucenju i ponaSanju se dobro osje¢aju u Centru jer je
u skoli otvoren Sareni, veseli prostor za njih i njihove vr$njake. U
Centar dolaze i realiziraju svoje aktivnosti 1 u€enici — ¢lanovi grupe
talentiranih ucenika Skole Double T koji im pomazu u ucenju.
Interesantno je su svi ucenici zaista kolegijalni i pomazu jedni
drugima. Ucenici u Centar dolaze prema predvidenom rasporedu,
od 11 do 13 sati ili od 14 do 16 sati, kada je 1 radno vrijeme Centra.
Oni dolaze prije ili poslije casova redovne nastave.

Rad u Centru se razlikuje u odnosu na dodatnu ili dopunsku
nastavu jer predvida, prije svega, druZenje ucenika medusobno, te s
praktikantima i nastavnicima, a §to je najvaznije potjece afirmaciju
ucenika i njihov razvoj. Pored kognitivnih sposobnosti podstice se
razvoj emocionalnih i socijalnih vjeStina i sposobnosti u€¢enika. DC
je otvoren zbog potreba ucenika i realizira se prema potrebama
ucenika.

Planirana je inicijalna i finalna evaluacija. Inicijalna je
uradena u toku decembra i januara 2008. Radi se i kvantitativna
evaluacija (analiza Skolskog uspjeha i1 uspjeha u vladanju) i
kvalitativna,kroz ~ samoevaluaciju = (sedmi¢na 1  zavrSna,
samoevaluacionom listom) i evaluacijom postignutih promjena u
ponaSanju (upitnik samopouzdanja i samopoStovanja, lista za
procjenu ponasanja, sociogram).

Daljnji koraci

Proucavanjem literature moglo se zapaziti da su u vecini
istrazivanja autori pokuSavali osvijetliti nepovoljnu porodi¢nu
konstelaciju (nepovoljno emocionalno ozracje) u etiologiji
Skolskog neuspjeha. Gruden i saradnici na uzorku od 300 ucenika,
koji su upuceni na obradu zbog neprestanog neuspjeha u skoli,
zakljucuju da su mnogo znacajniji za Skolski neuspjeh od stepena
inteligencije konfliktni odnosi u porodici ucenika. Zbog toga je
veoma vazno ukljuc¢iti 1 porodicu, na proaktivan nacin. To
planiramo uraditi kroz dva projekta.

Prvi je organiziranjem radionica za roditelje ucenika iz DC-a:

— Konflikti medu roditeljima i odgoj djece;

— Ponasanje roditelja i slika o sebi;

— Suocavanje sa stresom zbog neuspjeha u skoli;
— Vaznost uspjeha u osnovnoj skoli;

— Roditelji 1 u€itelji — partneri.

Drugi je projekat Priprema za Skolu, koji pokre¢emo s ciljem
stvaranja djelotvornog okruzenja za ucenje kod kucée za one
porodice ¢ija djeca ne pohadaju predskolske ustanove, a realizirat
¢e se godinu dana prije polaska djece u Skolu. Pored toga planiran
je 1 projekat na popularizaciji volonterizma, kroz snimanje kratkog
dokumentarnog filma o jednom radnom danu volontera,
angaziranje specijalnog pedagoga i defektologa, te edukacija iz
podrugja treninga socijalnih vjeStina za ve¢ angazirane volontere.

Zakljucéak

Prema vecini psihodinamickih, bihevioralnih, kognitivnih 1
bioloskih teorija iskustva u ranom djetinstvu i tokom razvoja
smatraju se kljuénim za psihi¢ko zdravlje osobe. Pored toga, djeca
prilagodljivija od odraslih, pa stoga ,,terapijski i dostupnija.

Ono S§to je najvaznije za kvalitet pedagoSkog rada je da
trebamo raditi na suzbijanju faktora rizika, faktora koji dovode do
problemati¢nog ponasanja, a koji dalje mogu izazvati 1 visoki
stepen delikvencije kod u¢enika. Neki od tih faktora su: lose ocjene
u skoli, lose vladanje u $koli, agresivno ponasanje, provodenje sile
medu ucenicima, negativne obiteljske prilike, povucenost djece,
neizvrSavanje Skolskih obaveza, druZenje sa u€enicima koji imaju
socijalno neprilagodeno ponasanje i dr.

Efikasan i kvalitetan nacin suzbijanja nasilja je preventivni
rad. Istrazivanja Ruze Tomi¢ pokazuju da timski rad sa djecom i

mladima koji ispoljavaju PUP daje pozitivne efekte. Ovo misljenje
iznijela je vecina ispitanika. Istrazivanje je, takoder, pokazalo da
postoji pozitivna korelacija izmedu skladnih odnosa s prijateljima,
roditeljima 1 nastavnicima, i odsustvo PUP-a. Dakle, preventivni
rad u kojem preovladava jacanje medusobne povezanosti ¢lanova
skupine, usmjerenost jednih na druge, odnosno izgradivanje
zajedniStva predstavlja humani i demokratski pristup u tumacenju i
rjeSavanju problema tamo gdje je to potrebno 1 najmanje
stigmatizovano, a prihvatljivo 1 djelotvorno ukoliko je na vrijeme 1
adekvatno ponudeno i poduzeto. Upravo je to osnova rada naSeg
DC-a.

Summary

The main purpose of this expert work is to imply the
importance of early intervention on recognition of children and
youth in risk environment and reduction possibility for behavior
disorder in period of primary education. Beside the entire spectrum
of protective programs for preventing violence between youth in
general, there is necessarily to imply on importance for
development program that will ensure in right time and direct
support to students in building a positive image about them and
ability for their social evolution, as e.g. extended expert
(professional) method — profile of preventive action with students
who are exposed of negative influence of risk factors.

As an example of good practice we describe a work of Daily
center in a public school ,,Skender Kulenovic¢“in Zenica. Daily
center agenda imply affirmative, fun and creative work profile with
students across competent social-pedagogic method and represent
form of early intervention for action with behavior disorder.
Through this example we want to represent new work
configuration, because it tolerate implementation wide spectrum of
educative actions in school ambience, with teachers assistance.
Implementation of these and similar programs in school
environment is particularly important because we are witnesses of
multiple forms of behavior in school that often become behavior
disorder. In this way, school (whatever if the resource of this form
of behavior ,,rest* in or outside the school) and teachers became
pre-place and key persons for early detect of difficulties in school
relation of children and youth. So we can say that the school
represents the source of irreplaceable pedagogic potentials,
although we forgot it sometimes.

